
Art profan da la renaschientscha al temp modern

Istorgia da l'art figurativ en il Grischun, part 2

Hans Ardiiser
* 1557 a Tavau, T suenter il 1614 proba-
blamain a Tusaun, refurma, da Tavau e vi-
schin da Lantsch. Figl da Hans. co Menga
nata Malet, da Lantsch. Scola da latin a
Cuira 1570, studi da preditgant (interrut)
a Turitg, curts segiurns tar ils picturs
Moritz e Jorg (Frosch) a Feldkirch e tar il
pictur Franz Appenziller a Cuira. Scolast,
poet e pictur (furmaziun autodidactica).
Autur da la «Ritische Chronik» che trac-
ta il temp dal 1572 fin il 1614, da biogra-
fias (stampadas il 1598) e da chanzuns spi-
ritualas («Alerlei Geistliche [...] niiwi Lie-
der», 1613). En sia autobiografia, che tan-
scha fin il 1605, descriva Ardiiser sia vita
da pictur ambulant (la stad) e da scolast a
Maiavilla, Lantsch, Suagnign, Scharons e
Tusaun (Penviern). Da las passa tschient
picturas muralas, realisadas en var 45
vischnancas e menziunadas en quest’ovra,
én conservadas ca. 20 en il Grischun: de-
scripziuns naivas popularas cun preschen-
taziuns biblicas ed allegoricas e cun in ritg
decor architectonic, cumpila da cudeschs
e models e cumponi cun inschign, appli-
tgadas tranter auter a la Chasa Tscharner
(1584) a Giuvaulta, al Schldssli (1588—
91) a Parpan, a la baselgia catolica (1597)
daTumeg], ala Chasa Gees (1605) a Scha-
rons ed a la Chasa Capol (1614) ad An-
deer. Alfred Wyss

Jan Hackaert

=30 da schaner 1628 (Janszoon) ad Ams-
terdam, T pauc temp suenter il 1685 ad
Amsterdam(?), refurma, Ollandais. Figl
da Jan, commerziant. Hackaert & std activ
sco pictur da cuntradas ad Amsterdam ed
ha realisd var 200 maletgs tranter il 1657
ed il 1685. Per incumbensa da la Cum-
pagnia ollandaisa da las Indias Orientalas
¢ Hackaert sarendi il 1655 sin in viadi tras
las Alps ch’ha mana el da Turitg via Nos-
sadunnaun, Glaruna e Sargans en las re-
giuns dal Rain Anteriur e Posteriur. Sia fi-
namira era quella da preschentar la via al
Pass dal Spleia a moda natiralistica. Ils 43
dissegns topografics mantegnids — per
gronda part en format grond —én ovras da
nivel europeic. Enturn il 1660 ha el reali-
s ina vista ideala dal Lai da Turitg, exem-
plarica per la pictura dal 17avel tschienta-
ner. Bruno Weber
Gian Pietro Ligari

* 18 da favrer 1686 ad Ardenno (Vuclina),
T 6 d’avrigl 1752 a Sunder, catolic, da
Sunder. Oriund d’ina famiglia burgaisa
Del Pelo, ha el adopta pli tard il num da
la regiun da Ligari (vischnanca da Sun-
der), nua che la famiglia abitava. Ligari po
vegnir considera sco il pli grond artist da
la Vuclina dal 18avel tschientaner. El ha
studegii a Roma dal 1700-02, tranter au-
ter tar Lazzaro Baldi. Viadi da furmaziun
cun domicils en I'Italia Centrala ed a Va-
niescha (fin il 1709), alura domicil a Mi-
laun (1711-27) ed a Sunder. Ligari ¢ sta
activ sco pictur en baselgias, palazs ed edi-
fizis privats, ma era sco architect, gravader,
musicist, constructur d’orglas ed urer. Dal
1727-30 ¢ el sa trategni a Cuira, nua ch’el

Picturas muralas da Hans Ardiiser a Giuvaulta (1584).

ha decora cun picturas 'Altes Gebiu da
Ienvoyé Peter von Salis-Soglio, per in-
cumbensa dal qual el ha realisa era anc pli
tard diversas picturas. Il figl Cesare ¢ sta
musicist, la figlia Vittoria collavuratura da
ses bab e da ses frar. Max Hilfiker

Angelika Kauffmann
*30 d’october 1741 (Maria Anna Angeli-
ka Catharina) a Cuira, T 5 da november
1807 a Roma, catolica, da Schwarzenberg
(Bregenzerwald). Figlia da Johann Joseph,
pictur, e da Cleofea nata Luz, figlia d’ina
spendrera a Cuira. oo 1) Frederick (Ferdi-
nand?) de Horn (pseudonim d’in engia-
nader da maridaglia), 2) 1781 Antonio
Zucchi, pictur da vedutas, d’ina famiglia
d’artists veneziana. Accumpagnond ses
bab tar divers incumbensaders, ha Kauff-
mann passentd si uffanza e giuventetgna a
Murbegn, Com e Milaun. Indecisa tran-
ter la carriera da pictura e quella da chan-
tadura — tscherna evocada pli tard en in
autopurtret — ¢ ella sa decidida per la pic-
tura ed ¢ vegnida scolada da ses bab.
Suenter la mort da la mamma, han bab e
figlia orna il 1757 cun frescos la baselgia
da Schwarzenberg, en la quala Kauffmann
ha realisa ils frescos dals 12 apostels. Da
quel temp ha ella gia exequi purtrets per

Jan Hackaert: Baselgia refurmada dad Avras/Cresta (1655).

incumbensa. Durant in viadi da studi a
Milaun, Parma, Firenza, Roma e Napel ha
ella copia ovras dals gronds maisters tali-
ans. Sco dunna ha ella dentant stui lavu-
rar en ils museums separada dals students
d’art. Ella ha stabili contacts cun auters ar-
tists sco Benjamin West, il futur directur
dala Royal Academy da Londra, e cun in-
cumbensaders, tranter ils quals I'englais
John Parker, viagiatur dal Grand Tour. 1I
1763 ¢ ellasa profiladaa Roma cun in pur-
tret da Johann Joachim Winckelmann.
Gia da quel temp ha ella exequi picturas
d’istorgia en il stil classicistic (per exempel
«Bacchus ed Ariadne», exponi en la chasa
communala da Briganza). Il 1766 ha ella
avert in atelier a Londra, nua ch’ella ha
cuntanschi la culminaziun da sia carriera.
Tranter ses incumbensaders én stads la re-
gina Charlotte da 'Engalterra, il zar russ
Paul I e la zara Catharina II, I'imperatur
Joseph II d’Austria ed il papa Pius VL
Kauffmann ¢é stada confundatura da la
Royal Academy e commembra da las Aca-
demias da Bologna, Roma e Vaniescha. Il
1780 ¢ vegnida restampada a Londra
si’ovra grafica che cumpigliava ca. 41 fegls.
En quella perioda ¢ Kauffmann sa dedi-
tgada pli intensivamain al tema da la dun-
na en cordoli ed ha malegid tondos
d’Ariadne, Penelope, Calypso e Maria la
Narra — ina figura litterara da Lawrence
Stern. Quests maletgs radunds en format
pitschen eran fitg appreziads. Gravaders,
decoraturs da l'intern, creaders da mobi-
glias e picturs sin porcellana én s'inspirads
dasias ovras. Suenter dus segiurnsala curt
da Napel, nua ch’ella ha realis in purtret
da la famiglia roiala, ¢ ella turnada il 1782
per adina a Roma. Ses atelier ha attratg ar-
tists classicistics e viagiaturs da tut 'Euro-
pa, tranter ils quals ils exponents dal cir-
cul da Weimar enturn Johann Wolfgang
von Goethe. Fin il 1800 ¢ Kauffmann sta-
da ina da las pli impurtantas picturas d’i-
storgia dal classicissem europeic. Antonio
Canova e '’Academia da Roma han orga-
nisa per Kauffmann ina sepultura pum-
pusa, a chaschun da la quala ina gronda
fulla ha prendi cumia da la «pictura da la
Grazia» che giudeva dapertut auta stima.

Johann Gottfried Herder ha onuraellasco
«la dunna forsa la pli cultivada da I'Euro-
pa». Tavla commemorativa en la Reichs-
gasse 57 a Cuira (chasa natala).

Bettina Baumgértel

Felix Maria Diogg
* 1 da fanadur 1762 ad Ursera/UR, T 19
dafavrer 1834 a Rapperswil/SG, dala Val
Formazza (Piemunt), burgais da Rap-
perswil dapi il 1791. Figl da Johann Co-
lumban, scrinari, pictur, surdorader e
pur, e da Catrina nata Deflorin, da Tscha-
mut (vischnanca da Tujetsch). oo 1792
Anna Elisa (Lisette) nata Curt, figlia da
Karl Ludwig, maister da mastergnanza.
Suenter il grond incendi d’Ursera dal
1766 ¢ la famiglia sa domiciliada a Tscha-
mut. I1 1780 ha 'avat da Mustér, Colum-
ban Sozzi, intermedia a Diogg in empren-
dissadida pictural’Academia d’art da Be-
sangon (tar Johann Melchior Wyrsch).
Dal 1785-88 ha Diogg vivi en ['ltalia.
Persequita politicamain, ¢ el alura turni a
chasa ed ha absolvi (tutgd d’ina greva me-
lanconia) in curt noviziat en la claustra da
Mustér. 111789 hael purtretd avats ad Ur-
sera ed a Nossadunnaun. Il pictur e scri-
vant da la citad, Felix Christoph Cajetan
Fuchs, ha alura clama Diogg a Rappers-
wil, nua che quel ha realisa dal 1790-91
purtrets dals Curtis, dals Fuchs e da nu-
merusas autras famiglias burgaisas, da-
ventond il purtretist classicistic il pli im-
purtant dala Svizra. Influenza da las ideas
da la Revoluziun franzosa, ha Diogg cri-
titgd il 1794 en ina brev averta 'ipocrisia
dalaristocrazia da Rapperswil. I1 1797 ha
el scuntra Goethe a Stifa, nua ch’el ha rea-
lisa il 1798 la «Freiheitstafel fiir die vom
Ziircher Rat gemassregelten Patrioten». 11
pictur politicamain engascha era savens
en viadi: el ¢ sa trategni en la Svizra Orien-
tala, a Berna ed en la Svizra franzosa
(1799-1809), pli tard en I'Alsazia ed a
Karlsruhe, nua ch’el ha purtreta il 1814 la
zara russa Elisabeth Alexejevna. Turitg ¢
perd restd il center da ses operar. La pli-
part dals purtrets da Diogg han ina con-
cepziun simpla e tradeschan in ferm senn
per ils detagls. Da ses giuvens onns date-
schan ils maletgs da s. Gieri a Sedrun
(clutger) e da Nossadunna a Breil (Casa
Cavegn). Tapan Bhattacharya

Giovanni Segantini
* 15 da schaner 1858 ad Arco (Tirol dal
Sid), T 28 da settember 1899 a Puntra-
schigna, burgais austriac, catolic, senza
naziunalitad dapi il 1865. Figl dad Agos-
tino Segatini [sic], commerziant ambu-
lant, e da Margherita nata de Girardi.
Bice (Pierina Luigia) nata Bugatti. Suen-
ter la mort prematura da la mamma ¢ il
mat da set onns vegni da en tgira ad ina
mesa sora a Milaun. Ils onns da giuven-
tetgna, durant ils quals Segantini ¢ vegni
repetidamain interna en chasas da correc-
ziun, én stads deprimants. El ha empren-
di il mastergn da chalger ed ha lavura il
1873-74 en l'affar da fotografia ed en la
drogaria d’in mez frar a Borgo Valsugana
(Trentino). Cun 17 onns ¢ el sti activ sco
assistent d’in pictur da decoraziun ed ha
frequenta ’Academia Breraa Milaun, nua
ch’el ha festegia il 1879 'emprim success
cun il maletg «II chor da la baselgia da S.
Antoni». Segantini ha avert in agen atelier

Maletg da Segantini da ses temp a Savognin (1388).

ed ha chattd in sustegn persistent tar ils
martgadants d’art Vittore ed Alberto Gru-
bicy.

11 1881 ¢ Segantini sa rendi cun Bice
Bugatti en la Brianza, ina regiun rurala al
nord da Milaun. El ha malegia en tuns
stgirs la vita simpla dals purs e pasturs; a
Pusiano (provinza da Com) ¢ naschida
I'emprima versiun dal maletg «Ave Maria
en la traversada» (1882). Il 1886 ¢ sa do-
micilid Segantini, ch’aveva ina tenuta an-
ticlericala, cun sia famiglia a Suagnign.
Vittore Grubicy ha fatg el enconuschent
en lungas discussiuns durant I'enviern
1886-87 cun las pli novas tendenzas arti-
sticas en Frantscha. Segantini ha pictura
ina segunda versiun da I'«Ave Maria en la
traversada», quella giada en la tecnica dal
divisiunissem. En las muntognas cun lur
glisch clera ha I'artist chatta ina nova lin-
gua figurativa: el ha conferi a las cuntradas
alpinas, observadas dad el cun acribia, ina
glischur extraordinaria ed in cuntegn sim-
bolic. Perquai valeva el — sper Ferdinand

Autopurtret dad Angelika Kauffmann (1784).

Hodler —sco renovatur dala pictura da las
Alps. Pervia da problems finanzials ha Se-
gantini transloca il 1894 a Malégia; 'en-
viern passentava el a Suogl. Per 'Exposi-
ziun mundiala dal 1900 a Paris aveva el
projectd in immens panorama da 'Engia-
dina ch’ha dentant fatg naufragi pervi dals
custs exorbitants. Realisads én vegnids mo
ils trais maletgs dal tripticon alpin: «Wer-
den, Sein, Vergehen», ina da las davosas
ovras programmaticas da 'epoca. 1l set-
tember 1898 ¢ Segantini vegni celebra a
l'occasiun da lemprima exposiziun da la

Secessiun a Vienna sco represchentant
principal dal simbolissem.

Segantini ha influenza divers artists,
oravant tut Giovanni Giacometti, dal qual
el ¢ st mentur ed ami. Il Museum Segan-
tini a San Murezzan ¢ vegni avert il 1908.
Ils dus figls, Gottardo e Mario (1885-
1916), natiralisads (ensemen cun la mam-
ma) a Samedan il 1902, én medemamain
stads picturs artists. Beat Stutzer

